 Ағылшын тілінде пәні сабағында ҚМЖ жасау үлгісі. 
Қазіргі білім беру жүйесінде шетел тілін меңгерудің маңызды аспектілерінің бірі — тыңдалым дағдысы. Тыңдалым — оқушының сөйлеушіні түсініп, ақпаратты қабылдау қабілеті. Бұл мақалада тыңдалым сабағының құрылымы мен тиімді әдістері қарастырылады.
Сабақтың тақырыбы — "Petra's hobby". Сабақтың басталуында мұғалім үй тапсырмасын тексеріп, оқушылардың білімін нақтылайды. Одан кейінгі Lead-in кезеңінде оқушыларға сурет көрсетіліп, кейіпкердің хоббиін болжау ұсынылады. Бұл кезең оқушылардың қызығушылығын оятып, алдағы тыңдалымға дайындықты қамтамасыз етеді.
Сабақ барысында жаңа сөздер алдын ала оқытылып, мұғалім қажет болса, аудио мәтіннен жаңа лексиканы түсіндіреді. Бұл — оқушылардың тыңдалымда кездесетін қиындықтарын азайтуға бағытталған.
Тыңдалым тапсырмасы екі бөлімнен тұрады:
1. Негізгі ойды түсіну (gist listening) — оқушылар Petra жайлы жалпы ақпаратты тыңдайды.
2. Нақты ақпаратты табу (listening for specific information) — оқушылар кейіпкердің мамандығы мен хоббиін анықтайды.
Сабақ оқушылардың болжам жасау, тыңдау және түсіну қабілеттерін дамытады. Сонымен қатар, бұл тәсіл оқушылардың сыни ойлау дағдысын жетілдіріп, шынайы өмірмен байланыстырады.
Сабақтың басталуы ұйымдастыру кезеңінен тұрады. Мұғалім оқушылармен амандасып, жылы атмосфера орнатады. Бұл – балалардың көңіл-күйін көтеріп, сабаққа деген ынтасын арттырады. Сабақта түрлі амандасу түрлерін қолдану (мысалы, high five, fist bump, wave) оқушылардың қызығушылығын тудырады.
Бұл сабақ – оқушылардың коммуникативтік дағдыларын дамытуға, ағылшын тілінде еркін пікір алмасуға және тыңдалым стратегияларын қолдануға бағытталған тиімді сабақ үлгісі деп есептеймін.
Баяндама тақырыбы: "Hobbies are good" тақырыбындағы ашық сабақ талдауы
Бұл сабақ 7-сынып оқушыларына арналған және "Hobby and Leisure Time" бөлімінің төртінші сабағы болып табылады. Сабақтың тақырыбы – "Hobbies are good", яғни бос уақытты тиімді өткізу мен қызығушылықтар туралы.

Сабақтың мақсаты – оқушылардың күрделі сұрақтар қою және жауап беру дағдыларын дамыту, сонымен қатар тыңдалым арқылы жанама мағынаны түсіну қабілеттерін жетілдіру. Сабақ барысында 7.3.2.1 және 7.2.4.1 оқу мақсаттары негізінде, оқушылар шектеулі тақырыптар аясында күрделі сұрақтар қоюды, аудиомәтін арқылы жанама ақпаратты түсінуді үйренеді.
Сабақтың міндеттері:
- Оқушылар хобби және бос уақыт тақырыптары бойынша күрделі сұрақтар қойып, нақты ақпаратты анықтай алады;
- Тыңдалым тапсырмалары арқылы жанама мағынаны түсініп, сұрақтарға жауап бере алады.
Құндылықтарға негізделген білім беру: 
Сабақ барысында еңбекқорлық, табандылық, белсенділік секілді құндылықтарға мән беріледі. Оқушыларға қиындықтарға қарамастан ағылшын тілін үйренуді жалғастыру керектігі ескертіледі: "Don’t give up if English is hard – keep practicing."
Қорыта айтқанда, «Hobbies are good» тақырыбындағы бұл сабақ оқушылардың тілдік дағдыларын дамытуда маңызды рөл атқарады. Сабақ барысында оқушылар тек жаңа сөздер мен сөйлеу үлгілерін меңгеріп қана қоймай, сонымен қатар өз ойларын еркін жеткізуге, күрделі сұрақтар қоюға және тыңдалған ақпараттан негізгі мағынаны түсінуге дағдыланады. 
Сабақ құрылымы жүйелі, оқушылардың жас ерекшеліктері мен тілдік деңгейіне сай құрылған. Сонымен қатар, құндылықтарға бағытталған тәрбие де ұтымды енгізілген. Мұндай сабақтар оқушылардың ағылшын тіліне деген қызығушылығын арттырып, өз бетімен жұмыс істеу қабілетін дамытады. 
Бұл сабақ үлгісін тиімді, мазмұнды және тәрбиелік мәні зор деп бағалауға болады.

